
δὲ καὶ παρακαλοῦμεν μὴ εἷς κενὸν τὴν χάριν τοῦ 
Θεοῦ δέξασθαι ὑμᾶς (λέγει γάρ, Καιρῷ δεκτῷ 
ἐπήκουσά σου, καὶ ἐν Ίμέρα σωτηρίας ἐβοήθησά 
σοι ἰδού, νῦν καιρὸς εὐπρόσδεκτος, ἰδού, νῦν ἡμέρα 
σωτηρίας). μηδεµίαν ἐν μηδενὶ διδόντες προσκοπήν, 
ἵνα μὴ μωμηθῇ ἡ διακονία" ἀλλ᾽ ἐν παντὶ συνιστών- 
τες ἑαυτοὺς ὡς Θεοῦ διάκονου, ἐν ὑπομονῇ πολλῇῃ, 
ἐν θλίψεσιν, ἐν ἀγάγκαις, ἐν στενοχωρίαις, ἐν πλη- 
γαῖς, ἐν φυλακαῖς, ἐν ἀκαταστασίαις, ἐν κόποις, ἐν 
ἀγρυπνίαις, ἐν νηστείαις, ἐν ἁγνότητυ, ἐν γνώσει, ἐν 
μακροθυμίᾳ, ἐν ᾿χρηστότητι, ἐν ἨἩνεύματι ᾽Αγίω, ἐν 
ἀγάπηῃ ἀνυποκρίτῳ, ἐν λόγῳ ἀληθεία. ἐν δυνάμει 

Θεοῦ, διὰ τών ὅπλων τῆς δικαιοσύνης τών δεξιών 
Ν ά Αα λ /ὅ λ ἓ) / Δ καὶ αριστερών, διὰ δόξης καὶ ἀτιμίας, διὰ δυσφη- 

µίας καὶ εὐφημίας ὡς πλάνοι, καὶ αληθεῖ «ως 
ἀγνοούμενου καὶ ἐπιγινωσκόμενοι: ὡς ἀποθνήσκον- 
τες, καὶ ἰδού, ζῶμεν «ὡς παιδευόµενοι, καὶ μὴ θα- 
νατούµενου ὡς λυπούμενοι, ἀεὶ δὲ χαίροντε’ «ὡς 

πτωχοί, πολλοὺς δὲ πλουτίζοντε; ως μηδὲν ἔχοντες, 
καὶ πάντα κατέχοντες. 

κ. / « . ο Δ ειν / 

Τὸ στόμα ἡμῶν ἀνέωγε πρὸς υμᾶς, Κορίνθιοι, 
ἦ καρδία ἡμῶν πεπλάτυνται. οὐ στεγοχωρεῖσθε ἐν 
ἡμῖν, στενοχωρεῖσθε δὲ ἐν τοῖς σπλάγχνοις ὑμῶν. 
τὴν δὲ αὐτὴν ἀντιμισθίαν (ὡς τέκνοις λέγω), πλα- 
τύνθητε καὶ ὑμεῖς. 

Μὴ γίνεσθε ἑτεροζυγοῦντες ἀπίστοις: τίς γὰρ 
μετοχὴ δικαιοσύνη καὶ ἀνομίᾳ; τίς δὲ κοινωγία 
φωτὶ πρὸς σκότος; τίς δὲ συµφώνησις Χριστῳ” 

Ν , 8 ολ η λ - ον παν, 
πρὸς Ῥελίαλὶ; ἢ τίς µερις πιώτῷ «μετα απισπαυ, 
τίς δὲ συγκατάθεσις ναῷ Θεοῦ μετὰ εἰδώλων; ἡμεῖς' 
γαρ ναὸς Θεοῦ ἐστε ᾿ζῶντος, καθὼς εἶπεν ὁ Θεὸς 

οτι Ἐνοικήσω ἐν αὐτοῖ, καὶ ἐμπεριπατήσω: καὶ 
” σαν. / Ν Εν / 6 / ἔσοµαι αὐτῶν Θεός, καὶ αὐτοὶ ἐσονταί µοι λαός. 
διὸ Ἐξέλθετε ἐκ µέσου αὐτών καὶ ἀφορίσθητε, λέγει 
Κύριος, καὶ ἀκαθάρτου μὴ ἅπτεσθε: , κάγω εἰσδέξο- 

Ν 
1δ μαι ὑμᾶς, καὶ έσομαι ὑμῖν εἲς πατέρα, και ὑμεῖς 

ἔσεσθέ µοι εἰς υἱοὺς καὶ θυγατέρας, λέγει Ἐύριος 
παντοκράτωρ. ταύτας οὖν ἔχοντε τὰς ἐπαγγελίας, 
ἀγαπητοί, καθαρίσωµεν ἑαυτοὺς ἀπὸ παντὸς µολυσ- 
μοῦ σαρκὸς καὶ πνεύματος, ἐπιτελοῦντες ἁγιωσύνην 
ἐν φόβῳ Θεοῦ. 

Χωρήσατε ἡμᾶς: οὐδένα ἠδικήσαμεν, οὐδένα ἐ- 
Φθείραµεν, οὐδένα ἐπλεονεκτήσαμεν. οὐ πρὸς κατά- 
κρισιν᾿ λέγω" προείρηκα γάρ, ὅτι ἐν ταῖς Κκαρδίαις 
ἡμών ἐστὲ εἰς τὸ συναποθανεῖν καὶ συζῇν. πολλή 
μοι. παρρησία πρὸς ὑμᾶς, πολλή µοι καύχησις ὑπὲρ 
ὑμών: πεπλήρωµαι τῇ παρακλήσει, ᾿ὑπερπερισσεύο- 
µαι τῇ χαρᾷ ἐπὶ πάση τῇ Θλίψει ἡμών. 

Καὶ γὰρ ἐλθόντων ἡμῶν εἰς Μακεδονίαν οὖδε- 
µίαν ἔσχηκεν ἄνεσιν ι σαρξέ ἡμών, ἀλλ ἐν παντὶ 
θλιβόμενου ἔξωθεν µάχαι, ἔσωθεν Φόβοι. ἀλλ ὁ 
παρακαλῶν τοὺς ταπειγοὺς παρεκάλεσεν ἡμᾶς, ὁ 
Θεός, ἐν τῇ παρουσίᾳ Τίτου οὐ μόνον δὲ ἐν τῇ 
παρουσίᾳ αὐτοῦ, ἀλλὰ καὶ ἐν τῇ παρακλήσει ᾖ 
παρεκλήθη ἐφ' ὑμῖν, ἀναγγέλλων ἡμῖν τὴν ὑμῶν 
ἐπιπόθησω, τὸν ὑμῶν ὀδυρμόν, τὸν ὑμῶν ζῆλον 
ὑπὲρ ἐμοῦ, ὥστε µε μᾶλλον χαρῆναι, ὅτι εἰ καὶ 
ἐλύπησα ὑμᾶς ἐν τῇ ἐπιστολῇ, οὗ µεταμέλομαι, εἰ 
καὶ μετεμελόμην' βλέπω γὰρ ὅτι ἡ ἐπιστολὴ ἐκεί- 
γη, εἰ καὶ πρὸς ὡραν, ἐλύπησεν ὑμᾶς. νῦν χαίρω, 
οὐχ ὅτι ἐλυπήθητε, ἀλλ᾽ ὅτι ἐλυπήθητε εἰς µετάνοιαν" 
ἐλυπήθητε γὰρ κατὰ Θεόν, ἵνα ἐν μηδενὶ ζημιωθῆτε 

